
2016-cı ildə gömrükçülər tərəfindən 9016 hüquqpozma faktı aşkar edilib

�� 2016-cı ildə gömrükçülər tərəfindən 9016 
hüquqpozma faktı aşkar edilib.

Bu barədə yanvarın 23-də 
Dövlət Gömrük Komitəsində 
2016-cı ilin yekunları ilə bağlı 
keçirilən kollegiya iclasında 
deyilib.

DGK sədri, gömrük 
xidməti general-leytenan-
tı Aydın Əliyev bildirib ki, 
ölkəmizin müstəqilliyinin 
möhkəmləndirilməsi, onun əbədi, 
dönməz xarakter alması, respub-
likamızın dinamik inkişaf yolu ilə 
inamla irəliləməsi və beynəlxalq 
nüfuzunun sürətlə artması 
ümummilli lider Heydər Əliyevin 
müdrikliyi və sarsılmaz iradəsi, 
uzaqgörən siyasəti sayəsində 
mümkün olub.

A.Əliyev vurğulayıb ki, 
müstəqilliyimizin ilk illərində 
ölkə iqtisadiyyatının digər 
sahələri kimi, ciddi tənəzzül 
dövrünü yaşayan gömrük xidməti 
də ulu öndər Heydər Əliyevin 
hakimiyyətə qayıdışından sonra 
köklü kadr islahatları və komp-
leks tədbirlər nəticəsində stabil 
və dinamik inkişaf yoluna qədəm 
qoyub. Məhz ümummilli liderin 
tələbkarlığı gömrük orqanlarında 
uğurların təminatçısı olub, beləcə, 
gömrük sistemi dövlətin milli 
maraqlarına xidmət edən, iqtisadi 
təhlükəsizliyin keşiyində dayanan, 
sosial-iqtisadi inkişafı stimullaşdı-

ran nüfuzlu bir orqana çevrilib.
Komitə sədri qeyd edib ki, 

Azərbaycan Respublikasının Pre-
zidenti İlham Əliyev Azərbaycan 
gömrüyünün öz ənənələrini 
qoruyub saxlaması və daha da 
təkmilləşdirilməsi işini daim 
diqqət mərkəzində saxlayır. Son 
illər ərzində Azərbaycan Göm-
rük Xidmətinin öz inkişafının ən 
yüksək mərhələsinə doğru inamla 
irəliləməsi dövlət başçısının 
respublikamızda hər bir sahəyə 
olduğu kimi, gömrük sisteminə 
də olan diqqət və qayğısının bariz 
nümunəsidir.

Hesabat məruzəsi ilə çıxış 
edən DGK sədrinin birinci 
müavini, gömrük xidməti gene-
ral-leytenantı Səfər Mehdiyev 
məlumat verib ki, 2016-cı il üçün 
Dövlət Gömrük Komitəsi üzrə 
müəyyənləşdirilən illik büdcə 
proqnozunun yerinə yetirilməsi 
təmin olunub. İl ərzində gömrük 
orqanları tərəfindən nəzərdə tutul-
muş 1 milyard 810 milyon manat 
proqnoza qarşı, faktiki olaraq 2 
milyard 291,6 milyon manat göm-
rük vergi və rüsumları toplanaraq 
dövlət büdcəsinə köçürülüb, proq-
noz 126,61 faiz yerinə yetirilib.

S.Mehdiyev bildirib ki, 
2016-cı il ərzində Azərbaycan 
Respublikasının gömrük or-

qanları tərəfindən əməliyyat-
axtarış fəaliyyətinin və gömrük 
nəzarətinin gücləndirilməsi 
istiqamətində həyata keçirilmiş 
kompleks tədbirlər nəticəsində 
9016 hüquqpozma faktı aşkar edi-
lib və bu faktlardan 439-u cinayət 
xarakterli faktlar olub.

S.Mehdiyevin sözlərinə görə, 
gömrük sərhədindən narkotiklərin 
qanunsuz keçirilməsinin qarşısını 
almaq məqsədilə gömrük orqan-
ları tərəfindən görülmüş qətiyyətli 
tədbirlər nəticəsində 2016-cı il 
ərzində narkotik vasitələrin, psi-
xotrop maddələrin və onların pre-
kursorlarının qanunsuz dövriyyəsi 
ilə əlaqədar 130 fakt aşkar olunub. 
Bu faktlar üzrə ümumilikdə 1 

ton 136 kiloqram narkotik vasitə 
qanunsuz dövriyyədən çıxarılıb.

Naxçıvan Muxtar Respublika-
sının Dövlət Gömrük Komitəsinin 
sədri, gömrük xidməti general-
leytenantı Asəf Məmmədov, Bakı 
Baş Gömrük İdarəsinin rəisi, 
gömrük xidməti general-mayoru 
Vüsal Novruzov və digərləri çıxış 
edərək ötən dövr ərzində görülən 
işlər və qarşıda duran vəzifələrlə 
bağlı məlumat veriblər.

Daha sonra DGK sədrinin 
müavini, gömrük xidməti ge-
neral-leytenantı Şahin Bağırov 
Azərbaycan Respublikası Dövlət 
Gömrük Komitəsinin 2017-ci il 
üçün iş planı, həmçinin Dövlət 
Gömrük Komitəsinin 2017-

2021-ci illər üzrə inkişafına dair 
fəaliyyət planı barədə məlumat 
verib və hər iki sənəd təsdiq 
olunub.

Tədbirə yekun vuran DGK 
sədri Aydın Əliyev vurğulayıb 
ki, Dövlət Gömrük Komitəsinin 
rəhbərliyi və onun çoxsaylı kol-
lektivi bundan sonra da müstəqil 
Azərbaycanın beynəlxalq nüfu-
zunun daha da artırılması işində 
yaxından iştirak edəcək, qarşıya 
qoyulan təxirəsalınmaz vəzifələrin 
müvəffəqiyyətlə yerinə yetirilməsi 
üçün bütün qüvvə və bacarığını 
əsirgəməyəcək.

AZƏRTAC

Milli Məclisin insan hüquqları komitəsi 
ermənilərin qeyri-insani davranışlarına etiraz edir

�� Ötən il Ermənistan silahlı birləşmələri 
Azərbaycan dövlət sərhədini pozaraq təxribat törətmək 
cəhdlərini artırmaqla yanaşı, beynəlxalq hüquq 
normalarını, Cenevrə Konvensiyasının tələblərini 
pozmaqda və əsassız iddialar irəli sürməkdə davam etdirib. 

Milli Məclisin mətbuat 
xidmətindən AZƏRTAC-a 
bildiriblər ki, dekabrın 29-
da Azərbaycan-Ermənistan 
sərhədində baş verən təxribat za-
manı nəşi Ermənistan tərəfdə sax-
lanılan əsgərimizə qarşı göstərilən 
qeyri-insani münasibətlə əlaqədar 
Azərbaycan Respublikası Milli 
Məclisinin İnsan hüquqları 
komitəsi beynəlxalq təşkilatlara 
bəyanat ünvanlayıb. Bəyanatda 
deyilir:

“25 ildən artıqdır ki, 
Azərbaycan Respublikası 
ərazisinin 20 faizini işğal altında 
saxlayan Ermənistan Respublikası 
beynəlxalq hüquq normalarını 
kobudcasına pozmaqda davam 
edir. 2016-cı il dekabrın 29-da 
Azərbaycan Respublikasının 
dövlət sərhədini pozaraq təxribat 
törətməyə çalışan Ermənistan 
silahlı qüvvələrinin kəşfiyyat 
qrupunun irəliləməsinin qarşısını 
alarkən baş verən döyüşdə həlak 
olmuş Azərbaycan Respublikası 
Silahlı Qüvvələrinin əsgəri Çingiz 

Qurbanovun nəşinin verilməməsi 
buna bariz nümunədir. 

Azərbaycan tərəfi bu məsələ 
ilə bağlı beynəlxalq təşkilatlara 
müraciət edib. ATƏT-in Minsk 
qrupunun həmsədrləri və Avropa 
Şurasının Baş katibi Torbyorn 
Yaqland bu il yanvarın 9-da 
və 11-də bəyanat verərək, 
Ermənistan silahlı qüvvələri 
tərəfindən qətlə yetirilmiş 
Azərbaycan əsgərinin nəşini 
dərhal qaytarmağa çağırıblar. On-
lar bu məsələdə beynəlxalq hüquq 
normalarının əsas götürülməsinin 
zəruriliyini bildirərək, ATƏT-
in Minsk qrupunun 2010-cu 
il Həştərxan Sammitində əldə 
edilmiş razılaşmalara uyğun 
olaraq Azərbaycan tərəfinin haqlı 
tələbini tam dəstəklədiklərini 
qeyd ediblər. Lakin edilmiş 
müraciətlərə baxmayaraq, 
Ermənistan Qarabağ döyüşlərində 
istifadə etdiyi praktikanı - 
cəsədlərdən qisas almağı və 
onlarla alver etməyi yenidən işə 
salmaqla Cenevrə konvensiya-

larının tələblərini kobud şəkildə 
pozmaqda və əsassız iddialar irəli 
sürməkdə davam edir.

Hesab edirik ki, beynəlxalq 
hüquq normalarını, o cümlədən 
müharibə qurbanlarının müdafiəsi 
haqqında 1949-cu il 12 avqust 
tarixli Cenevrə konvensiyaları-
nın və digər beynəlxalq aktların 
tələblərinə etinasızlıq göstərən 
Ermənistan Respublikasının 
qeyri-humanist hərəkətlərinə 
beynəlxalq birlik qəti və aydın 
münasibətini bildirməklə yanaşı, 
problemin həllinə nail olmalı-
dır. Azərbaycan Respublikası 
Milli Məclisinin insan hüquqları 
komitəsi müvafiq beynəlxalq 
təşkilatları Azərbaycan Respub-
likası Silahlı Qüvvələrinin əsgəri 
Çingiz Qurbanovun nəşinin 
qaytarılması üçün zəruri və 
təxirəsalınmaz tədbirlər görməyə, 
işğalçı Ermənistan dövlətinin 
rəhbərliyinə təzyiq və təsirlərini 
artırmağa çağırır”.  

Milli Məclisin İnsan hüquqla-
rı komitəsinin bu bəyanatı bütün 
aidiyyəti beynəlxalq qurumlara, 
o cümlədən ATƏT-ə, Avropa 
Şurasına, Qızıl Xaç Komitəsinə 
göndərilib. 

Milli Məclisin 
mətbuat xidməti

ATƏT PA-nın sessiyasında 
Ermənistan hərbçilərinin 

Azərbaycanın dövlət sərhədində 
təxribatları müzakirəyə çıxarılacaq

�� ATƏT Parlament Assambleyasının (PA) 
fevral ayında Vyanada keçiriləcək qış sessiyasında 
Ermənistan hərbçilərinin son vaxtlar Azərbaycanın 
dövlət sərhədində törətdiyi intensiv təxribatlar 
müzakirəyə çıxarılacaq. 

Bu barədə 
AZƏRTAC-a Milli 
Məclis sədrinin müavi-
ni, Azərbaycanın ATƏT 
PA-dakı nümayəndə 
heyətinin rəhbəri Bahar 
Muradova məlumat 
verib.

Bahar Muradova 
bildirib ki, ötən ilin 
sonlarından başla-
yaraq Ermənistan 
Azərbaycanın 
dövlət sərhədində 

təxribatlarını genişləndirməyə başlayıb. Ermənistan silahlı 
qüvvələrinin kəşfiyyat qrupu bir neçə dəfə Azərbaycanın dövlət 
sərhədində təxribat törətməyə cəhd edib.

Vitse-spiker deyib ki, Azərbaycan nümayəndə heyəti Ermənistan 
hərbçilərinin təxribatçı əməllərini qış sessiyası çərçivəsində 
müzakirəyə çıxaracaq və ATƏT PA nümayəndələrindən bu məsələyə 
münasibət bildirmələri istəniləcək.

Bahar Muradova qeyd edib ki, Avstriyanın ATƏT-in fəaliyyətdə 
olan sədri kimi münaqişələrin həllinə dair çağırışları müsbət 
qiymətləndirilməlidir. Bu çağırışlar real təsirlərə və qərarlara keçsə, 
münaqişələrin həllinə müəyyən töhfə vermiş olacaq.

Heydər Əliyev Fondunun “Regional İnkişaf” İctimai 
Birliyi Qərb bölgəsində sakinlərlə görüşlər keçirib

�� Heydər Əliyev Fondunun “Regional 
İnkişaf” İctimai Birliyinin (RİİB) Gəncə-Qazax 
Regional Mərkəzi yaradılıb. Təşkilatın Qərb bölgəsi 
üzrə fəaliyyəti Gəncə və Naftalan şəhərlərini, eləcə də 
Şəmkir, Tovuz, Ağstafa, Qazax, Gədəbəy, Goranboy, 
Daşkəsən, Göygöl və Samux rayonlarını əhatə edəcək, 
regional mərkəz isə Şəmkir Heydər Əliyev Mərkəzində 
yerləşəcək. 

Qeyd edək ki, ictimai birliyin indiyə 
qədər Dağlıq Şirvan, Lənkəran, Quba-
Xaçmaz, Aran-1, Aran-2, Şəki-Zaqatala 
regional mərkəzləri yaradılıb. 

Gəncə-Qazax Regional Mərkəzinin 
Şəmkir şəhərində keçirilən iclasında çıxış 
edən RİİB-in sədri Məhəmməd Abdulla-
yev bildirib ki, Heydər Əliyev Fondunun 
prezidenti Mehriban Əliyevanın tapşırığına 
əsasən 2016-cı ildə yaradılan təşkilatın baş-
lıca məqsədi ictimai nəzarəti gücləndirmək, 
ölkənin ictimai-siyasi, sosial-mədəni 
həyatında, vətəndaş cəmiyyəti qurucu-

luğunda fəal 
iştirak etmək, 
həyata keçirilən 
layihələrlə ölkədə aparılan islahatlara, o 
cümlədən dövlətin regionların inkişafı 
üzrə gördüyü tədbirlərə dəstək göstərmək, 
vətəndaşlarla dövlət və bələdiyyə orqanları 
arasında qarşılıqlı dialoqun qurulması-
na nail olmaqdır. Qeyd edilib ki, ictimai 
birliyə regionlardan daxil olan çoxsaylı 
müraciətlərin həlli istiqamətində aidiyyəti 
dövlət qurumları ilə əməkdaşlıq şəraitində 
konkret nəticələr əldə edilib. 

Təqdimat tədbirində çıxış edən 
rayon sakinləri Heydər Əliyev Fondunun 
bugünədək regionda həyata keçirdiyi 
layihələr, inşa olunan təhsil, səhiyyə 
müəssisələri barədə danışıb və “Regio-
nal İnkişaf” İctimai Birliyinin fəaliyyəti 
çərçivəsində bu layihələrin genişlənəcəyinə 
inandıqlarını bildiriblər. 

Tədbirdə sakinləri maraqlandıran 
müxtəlif məsələlərin həllinə kömək 

göstərilməsi ilə bağlı təkliflər verilib. 
M.Abdullayev RİİB-in fəaliyyətində 

könüllülərin rolunun əhəmiyyətindən danı-
şaraq gəncləri ictimai birliklə əməkdaşlığa, 
yaşadığı rayon və ya kənd üçün vacib 
olan məsələlərin həllində yaxından iştirak 
etməyə dəvət edib. 

Sakinlər və könüllülər İctimai Birliyə 
150 “qaynar xətt”i, elektron poçt (info@
riib.az), sosial şəbəkə hesabları (www.riib.
az, www.facebook.com/regionalinkishaf, 
instagram.com/regionalinkishaf, twitter.
com/az_riib)  vasitəsilə, 0125050150 tele-
fon və 0505000150 WhatsApp nömrələri 
ilə əlaqə saxlayaraq təklif və müraciətlərini, 
foto və videomateriallar göndərə, eləcə də 
gənclər təşkilata könüllü kimi qoşula (www.
riib.az/site/bizeqoshul) bilərlər.

RİİB nümayəndələri, həmçinin 
Şəmkirin Zəyəm qəsəbəsi, Sabirkənd və 
Düyərli kəndlərində, Tovuzun Qovlar 
şəhəri, Düz Cırdaxan və Cəlilli kəndlərində, 
Ağstafanın Aşağı Göyçəli və Dağ Kəsəmən 
kəndlərində, Qazaxın Aşağı Salahlı və Yu-
xarı Salahlı kəndlərində sakinlərlə görüşlər 
keçirib, onların problemləri ilə maraqlana-
raq təkliflərini dinləyiblər.

AZƏRTAC

Azərbaycan  Respublikasının Nazirlər  Kabinetinin Qərarı
№ 9                                                                                      Bakı şəhəri, 20 yanvar 2017-ci il
Azərbaycan Respublikası Nazirlər Kabineti-

nin 2014-cü il  3  aprel  tarixli  94  nömrəli  qərarı  
ilə təsdiq  edilmiş  “Azərbaycan  Respublikasında  
ticarət,  ictimai  iaşə, məişət və digər növ xidmət  
Qaydaları”nda dəyişikliklər edilməsi barədə

“Kənd təsərrüfatı kooperasiyası haqqında” 
Azərbaycan Respublikasının 2016-cı il 14 iyun 
tarixli 270-VQ nömrəli Qanununun tətbiqi barədə” 
Azərbaycan Respublikası Prezidentinin 2016-cı il 18 
iyul tarixli 996 nömrəli Fərmanının 1.6-cı və 1.7-ci 
bəndlərinə əsasən Azərbaycan Respublikasının 
Nazirlər Kabineti QƏRARA ALIR: 

Azərbaycan Respublikası Nazirlər Kabine-
tinin 2014-cü il 3 aprel tarixli 94 nömrəli qərarı 
(Azərbaycan Respublikasının Qanunvericilik Toplu-
su, 2014, №4, maddə 440, №11, maddə 1513; 2015, 
№5, maddə 665; 2016, №3, maddə 615, №5, maddə 
955, №9, maddə 1563, №10, maddə 1733) ilə təsdiq 
edilmiş “Azərbaycan Respublikasında ticarət, icti-
mai iaşə, məişət və digər növ xidmət Qaydaları”na 
aşağıdakı məzmunda 2.1.4-9-cu yarımbənd, 22-1-ci 
və 22-2-ci hissələr əlavə edilsin:

“2.1.4-9. kənd təsərrüfatı kooperativi bazarı – 
kənd təsərrüfatı kooperativi kimi dövlət qeydiyyatın-
dan keçmiş hüquqi şəxs tərə-findən idarəedilən kənd 
təsərrüfatı məhsulları bazarı;

22-1. Kənd təsərrüfatı məhsulları bazarında 
kənd təsərrüfatı kooperativlərinə ticarət yerlərinin 
verilməsi

22-1.1. Kənd təsərrüfatı məhsulları bazarında 
kənd təsərrüfatı kooperativlərinə ticarət yerləri 
bazarın rəhbəri (mülkiyyətçisi) ilə kənd təsərrüfatı 
kooperativi arasında bağlanılmış müqavilə əsasında 
mövcud yerlərin 20 faizindən az olmamaq şərtilə 
verilir.

22-1.2. Bazarın rəhbəri (mülkiyyətçisi) ilə 
kənd təsərrüfatı kooperativi arasında müqavilənin 
bağlanılması üçün kənd təsərrüfatı kooperativi ərizə 
ilə bazarın rəhbərinə (mülkiyyətçisinə) müraciət 
edir. Ərizədə kooperativin adı, hüquqi ünvanı, 
vergi ödəyicisinin eyniləşdirmə nömrəsi, müəssisə 
rəhbərinin soyadı, adı, atasının adı, əlaqə vasitələri, 
bazarda satılacaq məhsulun növü, miqdarı və satış 
üçün tələb olunan yerlərin sayı barədə məlumatlar 
göstərilir. Ərizəyə kənd təsərrüfatı kooperativinin 
dövlət qeydiyyatı şəhadətnaməsinin surəti əlavə 
olunur.

22-1.3. Bazarın rəhbəri (mülkiyyətçisi) ərizəyə 
10 (on) iş günü müddətində baxaraq, kənd təsərrüfatı 
kooperativinə bazarda ticarət yerlərinin verilməsi ilə 

bağlı müqavilənin bağlanılmasına dair qərar (razılıq 
və ya əsaslandırılmış imtina) qəbul edir. 

22-2. Kənd təsərrüfatı kooperativlərinin 
nəzdində satış şəbəkələrinin təşkili və fəaliyyəti

22-2.1. Kənd təsərrüfatı kooperativləri satış 
şəbəkələrinin (fermer mağazaları, yaşıl marketlər, 
kənd təsərrüfatı kooperativi bazarları, topdansatış 
mərkəzləri) təşkili üçün torpaq sahəsinin istifa-dəyə 
və icarəyə verilməsi ilə bağlı yerli icra hakimiyyəti 
orqanına və ya bələdiyyə orqanına müraciət edirlər. 
Yerli icra hakimiyyəti orqan-ları və ya bələdiyyə or-
qanları ərazi planlaşdırılması sənədləri, o cümlədən 
nəqliyyat və mühəndis-kommunikasiya təminatı 
infrastruk-turunun imkanları nəzərə alınmaqla, 1 
(bir) ay müddətində müraciətə dair “Torpaq icarəsi 
haqqında” Azərbaycan Respublikasının Qanu-
nuna uyğun olaraq müvafiq qərar (razılıq və ya 
əsaslandırılmış imtina) qəbul edirlər. 

22-2.2. Kənd təsərrüfatı kooperativləri satış 
şəbəkələrinin təşkili üçün istifadəyə və ya icarəyə 
götürmək istədikləri bina və ya qeyri-yaşayış 
sahəsi ilə bağlı dövlət əmlakının sərəncamçısına 
- Azərbaycan Respublikasının Əmlak Məsələləri 
Dövlət Komitəsinə və ya bələdiyyə orqanına 
müraciət edirlər. Azərbaycan Respublikasının 
Əmlak Məsələləri Dövlət Komitəsi müraciətə 20 
(iyirmi) gün müd-dətində baxaraq, həmin və ya 
başqa bir binanın və ya qeyri-yaşayış sahəsinin kənd 
təsərrüfatı kooperativinə icarəyə verilməsi barədə 
qərar qəbul edir və ya əsaslandırmaqla əmlakı 
icarəyə verməkdən imtina edir. Bələdiyyə orqanı 
mülkiyyətində olan obyektlərin kənd təsərrüfatı 
kooperativinin istifadəsinə və ya icarəsinə verilməsi 
məsələsinə 20 (iyirmi) gün müddətində baxır və 
rəsmi cavab verir.

22-2.3. Kənd təsərrüfatı kooperativləri satış 
şəbəkələrində iş rejimini, satılacaq məhsulların 
növünü və yerlərini müəyyən-ləşdirməli, satıcıları 
ticarət yerləri, ölçmə vasitələri ilə təmin etməli və 
ərazidə digər xidmətlərin (ərazinin təmizlənməsi 
(yığışdırılması), baytarlıq-fitosanitar və sanitar-
epidemioloji nəzarət tədbirlərinin görülməsi və s.) 
göstərilməsini təşkil etməlidirlər. 

22-2.4. Kənd təsərrüfatı kooperativi bazarında 
bazarın rəhbəri (mülkiyyətçisi) tərəfindən həmin 
kooperativin üzvləri üçün mövcud yerlərin 50 
faizindən az olmamaq şərtilə ticarət yerləri ayrılır.”.

Artur RASI-ZADƏ, 
 Azərbaycan Respublikasının Baş naziri

Azərbaycan  Respublikasının Nazirlər  Kabinetinin Qərarı
№ 10                                                                                Bakı şəhəri, 20 yanvar 2017-ci il
“Torpaqların  kateqoriyalara  aid edilməsi  

və onların  bir kateqoriyadan digərinə keçirilməsi 
Qaydaları”nın  təsdiq  edilməsi  barədə

“Azərbaycan Respublikasında torpaq 
münasibətlərinin tənzimlənməsi sahəsində əlavə 
tədbirlər haqqında” Azərbaycan Respublikası 
Prezidentinin 2016-cı il 7 mart tarixli 818 nömrə-li 
Fərmanının 6.3-cü bəndinin icrasını təmin etmək 
məqsədi ilə Azərbaycan Respublikasının Nazirlər 
Kabineti QƏRARA ALIR:

“Torpaqların kateqoriyalara aid edilməsi və 

onların bir kateqoriyadan digərinə keçirilməsi Qay-
daları” təsdiq edilsin (əlavə olunur).

Artur RASI-ZADƏ, 
 Azərbaycan Respublikasının Baş naziri

Qeyd: Qərara edilmiş əlavələrin tam 
mətni ilə www.cabmin.gov.az və  
www.xalqqazeti.com saytlarında tanış ola 
bilərsiniz.

Prezident sərəncamları 
insanların güzəranının daha da 
yaxşılaşdırılmasına xidmət edir
�� Ölkə rəhbəri cənab İlham Əliyev 

respublikamızın iqtisadi uğurlarından bəhrələnməklə 
ilk növbədə xalqın həyat səviyyəsini yüksəltməyə,  onun 
güzəranını yaxşılaşdırmağa mühüm önəm  verir,  sosial 
məsələlərin həllinə böyük diqqət yetirir. Eyni zamanda, 
sosial ədalət prinsiplərini möhkəmləndirməyi qarşıya 
ciddi vəzifə kimi qoyur: “Dünyada hökm sürən maliyyə 
böhranının Azərbaycanda iqtisadi islahatlarla, eyni 
zamanda, güclü sosial siyasətlə aradan qaldırılması 
mühüm vəzifə kimi qarşıya qoyulub.

 Əgər bu olmasa, köklü 
iqtisadi islahatlar insanlara 
əziyyət gətirə bilər. Biz 
ona nail ola bilmişik ki, 
sosial sahədə də çox ciddi 
proqramlarımız vardır və 
bu proqramlar icra edilir. 
İnsanların rifah halının yax-
şılaşdırılması onu göstərir 
ki, bu sahədə də addımlar 
uğurlu istiqamətdə atılmış-
dır”. 

Bu baxımdan hazırda 
ölkə qarşısında duran bütün 
əsas vəzifələrin icra olunduğu-
nu, iqtisadiyyatımızın davamlı 
inkişaf etdiyini vurğulayan 
Azərbaycan Prezidenti sosial 
sahədə işlərin bundan sonra da 
uğurla aparılacağını demişdir. 

Ölkəmizdə  sosial siyasətə 
mühüm önəm verilməsi dövlət 
büdcəsinin tərtibi zamanı 
özünü qabarıq büruzə verir.  Bu, 
Azərbaycan Respublikasının 
2017-ci il dövlət büdcəsində 
də  diqqət mərkəzində sax-
lanılıb. Bu il üçün  hazırlan-
mış ali maliyyə sənədinin 
strateji hədəfləri sırasında 
qeyri-neft sektorunun inki-
şafı, makroiqtisadi sabitliyin 
təmini, iqtisadiyyatın rəqabət 
qabiliyyətinin yüksəldilməsi, 
ixrac qabiliyyətinin artırılması, 
regionların davamlı və tarazlı 
inkişafının təmin edilməsi ilə 
yanaşı, sosialyönümlü siyasətin 
prioritetliyinin qorunub saxla-
nılması da əsas yer tutur. Bu, 
təsadüfi deyil. Çünki  son illər 
respublikamızda  əhalinin eti-
barlı sosial müdafiəsinin, habelə 
vətəndaşların yüksək rifah 
halının təmini istiqamətində 

həyata keçirilən ardıcıl 
tədbirlər Azərbaycanın  milli 
inkişaf modelinin sosialyö-
nümlü səciyyə daşıdığını tam 
təsdiqləyib. Qeyri-neft sekto-
runun və sahibkarlığın inkişafı, 
yeni müəssisələrin işə salınması 
məqsədilə reallaşdırılan isla-
hatlar yoxsulluğun səviyyəsinin 
azaldılmasına, əmək qabiliyyətli 
əhalinin iqtisadi fəallığının 
yüksəlməsinə, eləcə də ölkənin 
məşğulluq strategiyasının 
səmərəliliyinə imkan verib.

Hökumətin müxtəlif 
kateqoriyaları əhatə edən 
vətəndaşların sosial ehtiyacları-
nın dolğun şəkildə ödənilməsinə 
xidmət edən iqtisadi siyasəti 
insan amilinin inkişafına təkan 
verir. Respublikanın dövlət 
büdcəsinin strukturuna əsasən, 
obyektiv səbəblərdən çalışmaq 
və zəhmətdən gəlir əldə etmək 
imkanından məhrum olmuş 
vətəndaşların problemləri 
xüsusi diqqət mərkəzində sax-
lanılır. Hökumət azad iqtisadi 
münasibətlərə, azad rəqabətə, 
özəl mülkiyyətçiliyə və sahib-
karlığın inkişafına zəruri kömək 

göstərməklə yanaşı, cəmiyyətdə 
himayəyə, dəstəyə ehtiyacı olan 
təbəqəni də nəzərdən qaçırmır.

Əhalinin maddi rifahının 
yaxşılaşdırılması və sosial 
müdafiəsinin gücləndirilməsi 
məqsədilə möhtərəm dövlət 
başçımızın “Əmək pensi-
yalarının sığorta hissəsinin 
indeksləşdirilməsi haqqında” və 
“Minimum aylıq əməkhaqqının 
artırılması haqqında” imzaladığı 

sərəncamlar ölkə əhalisi 
tərəfindən rəğbətlə 
qarşılanıb. 

İnsanları məmnun 
edən başlıca cəhət 
əhalinin, xüsusilə 
onun aztəminatlı və 
sosial müdafiəyə daha 
çox ehtiyac duyan 
hissəsi sayılan pensi-
yaçıların rifah halının 
ilbəil yüksəldilməsi 
Azərbaycan Prezi-
dentinin daim diqqət 

mərkəzində olmasıdır. Bu baxım-
dan son qərarlar ümumən ölkə 
ictimaiyyəti tərəfindən razılıqla 
qarşılanıb. 

Əhali dövlət başçısının 
bu humanist addımını yüksək 
qiymətləndirir, onun əmək 
pensiyası alan veteranların 
maddi durumuna müsbət təsir 
göstərəcəyini xüsusilə vurğu-
layır. Bildirilir ki, bu addım 
Azərbaycan Prezidenti cənab 
İlham Əliyevin yaşlı insanların, 
eləcə də aztəminatlı ailələrin so-
sial problemlərinin həllinə daim 
qayğı və diqqətlə yanaşmasının 
növbəti təzahürüdür. 

Veteranlar Azərbaycan 
dövlətinin, bütövlükdə, ölkə 
vətəndaşlarının, xüsusilə veteran-
ların sosial-maddi vəziyyətinin 
yaxşılaşması istiqamətində 
ardıcıl proqramlar həyata keçir-
diyini, cari ildə də bu məsələlərin 
diqqətdə saxlanacağına 
əminliklərini ifadə ediblər.

Günel SƏFƏROVA, 
“Gənc Vətəndaş” 

Maarifləndirmə İctimai 
Birliyinin icraçı direktoru

İnsanların rifahının yüksəldilməsi 
dövlət başçısının diqqət mərkəzindədir

�� Yola saldığımız 2016-cı il dünyanın hər yerində 
daha çox  böhranlar, iş yerlərinin bağlanması və digər 
xoşagəlməz hadisələrlə yadda qalacaq. Bu hadisələr 
bizim ölkəmizə də öz mənfi təsirini göstərdi. Lakin 
buna baxmayaraq, belə çətin bir dövrdə əhalinin həyat 
səviyyəsinin daha da yaxşılaşdırılması istiqamətində bir 
sıra tədbirlər həyata keçirilmişdir.

Dövlətimizin başçısının 
bu günlərdə “Əmək pensi-
yalarının sığorta hissəsinin 
indeksləşdirilməsi” və “Minimum 
aylıq əməkhaqqının artırılması” 
haqqında sərəncamları bu sahədə 
irəliyə doğru atılan daha bir 
qətiyyətli addım oldu.

Son 10 ildə pensiyaların hər il 
artırılması artıq ənənə halını halıb. 

Dünyanı iqtisadi böhran bürüsə 
də, bu, ölkəmizdə pensiyaların 
ildə iki dəfə – həm baza, həm də 
sığorta hissəsinin artırılmasına 
heç bir təsir göstərmir. Bu da 
əhalinin həyat səviyyəsinin daim 
dövlətimizin diqqət mərkəzində 
saxlanılmasından xəbər verir. 
Biz ölkə rəhbərinin qayğısını 
təkcə pensiyaların və minimum 

əməkhaqqının artırılması ilə hiss 
etmirik. Digər sahələrdə də bunun 
şahidi oluruq. 

Xatırladım ki, ötən  il noyabr 
ayının 28-də Tarif  (qiymət) Şura-
sının iclasında  təbii qaz, elektrik 
enerjisi və digər sahələrin satışı 
tariflərinə baxılmış və müvafiq 
tarif tənzimlənməsi aparılmışdır. 
Elektrik enerjisi və təbii qazın 
qiymətlərinin tənzimlənməsi 
ictimaiyyət, xüsusilə də əhalinin 
aztəminatlı təbəqəsi tərəfindən 
birmənalı qarşılanmamışdı. 

Əhali böyük ümidlə dövlət 
başçısının son qərarını gözləyirdi. 
İnsanların həyat səviyyəsinin, ri-
fah halının  yüksəldilməsini daim 
diqqət mərkəzində saxlayan res-
publikamızın rəhbəri bu dəfə də 

xalqın ona bəslənilən ümidlərini 
humanist addımı ilə doğrultdu. 
Yəqin ki, heç kim unutmayıb: 
Prezident  İlham Əliyevin müvafiq 
tapşırığı əsasında Azərbaycanda 
elektrik enerjisi və təbii qazın 
istifadəsində tətbiq olunan güzəştli 
limitlər artırıldı. Təbii qazın 
pərakəndə satış tarifinə görə, əhali 
üzrə illik istehlak həcmi 1500 
kubmetrdən 1700 kubmetrədək, 
elektrik enerjisi istehlakı üzrə 
limit  isə 250 kilovat-saatdan 
300 kilovat-saatadək artırıldı. 
Dövlətimizin başçısının tapşı-
rığından sonra Tarif (qiymət) 
Şurasının qəbul etdiyi bu qərar 
əhali tərəfindən böyük razılıqla 
qarşılanmışdır. Elektrik enerjisi 
və təbii qazın istifadəsində tətbiq 

olunan güzəştli limitlərin artırıl-
ması dövlət başçısının daim xalqın 
yanında olduğunu göstərdi.

Ziyalılar, ictimaiyyətin 
nümayəndələri, habelə biz pensi-
yaçılar ölkə başçısının bu tapşı-
rığını yüksək dəyərləndirir, bunu 
sosial problemlərin həllinin zəruri 
vəzifə kimi qarşıya qoyulması, 
habelə insanları narahat edən 
məsələlərin həlli istiqamətində 
atılan qətiyyətli addım kimi 
qiymətləndiririk. 

Budur, ölkə başçısı  bizi 
sevindirən daha iki sərəncam im-
zaladı. Həm pensiyamız artırıldı, 
həm də minimum əmək haqqı. 
Bütün bunlar bir daha təsdiqləyir 
ki, Prezident İlham Əliyev 
əhalinin sosial müdafiəsinin 
gücləndirilməsini daim diqqətdə 
saxlayır. Bu da bizim gələcəyə 
olan inamımızı daha da artırır.

Nəcəf MUSTAFAYEV,  
pensiyaçı


